Maiorga Ramírez Erro jaunak galdera egin du iragan abenduaren 1ean egin ziren Gazteen eta Haurren jaialdiei buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera 2008ko otsailaren 18ko 15. Nafarroako Parlamentuko Aldizkari Ofizialean argitaratu zen.

Iruñean, 2008ko martxoaren 5ean

Lehendakaria: Elena Torres Miranda

ERANTZUNA

Nafarroa Bai parlamentu-taldeko foru parlamentari Maiorga Ramírez Erro jaunak galdera egin du Nafarroaren Egunaren karietara egindako Gazteen Jaialdiari eta Haurren Jaialdiari buruz. Hona erantzuna:

Nafarroako Gobernuak dirulaguntza eman zion Nafarroako Kutxari, Gazteen Jaialdia eta Haurren Jaialdia sustatzeko, zeinak Iruñean, Tuteran eta Lizarran antolatu baitziren Nafarroaren Egunaren karietara. Horretarako, lankidetza-hitzarmen bat sinatu zuen aipaturiko entitatearekin.

Hitzarmen horretan jasota dago Nafarroako Gobernuak ordaindu beharreko zenbateko efektiboak ezin izanen duela inolaz ere 190.000 eurotan ezarritako muga gainditu.

Nafarroako Gobernuak ordaindu beharreko zenbateko efektiboa zehazteko, oinarritzat hartu dira jaialdiek eragindako ondoko gastu hauek:

Artistak:
200.500,00 €

Azpiegiturak eta produkzioa:
234,178,26 €

Guztira (BEZ gabe)
434.678,26 €

BEZ (% 16):
69.548,52 €

Gastuak, guztira:
504.226,78 €

Dirusarrerei dagokienez, ondokoak izan dira kopuru konputagarriak, hitzarmenean ezarritako kontzeptuekin bat:



Dirubilketa
Hobariak




Sarreren salmenta
Nafarroako Kutxa


Gazteen Jaialdia Iruña
121.574,97 €
9.273 €


Haurren Jaialdia Iruña
13.176,02 €
5.100 €


Haurren Jaialdia Tutera
5.520,85 €
2.200 €


Haurren Jaialdia Lizarra
7.382,18 €
3.300 €


Guztira (BEZ gabe)
147.654,02 €
19.873 €


BEZ (%7):
10.335,78 €


Guztira
157.989,80 €

Kontuan izanik gastuen eta sarreren arteko aldea 190.000 euro baino gehiagokoa dela, hori da Nafarroako Kutxari ordaindu zaion dirua.

Jaialdietako bakoitzera joandako pertsonen kopuruari dagokionez, ondoko datuak eman dizkigute:

Gazteen Jaialdia Iruña:
7.000 pertsona

Haurren Jaialdia Iruña:
3.000 pertsona

Haurren Jaialdia Lizarra:
1.500 pertsona

Haurren Jaialdia Tutera:
1.200 pertsona

Azkenik, Nafarroako Gobernuari 270 gonbidapen eman zitzaizkion Gazteen Jaialdirako, eta banatu egin ziren Gobernuko departamentuen artean eta beste erakunde batzuen artean, Iruñeko Udala kasu. Gainera, Nafarroako Parlamentuari 76 gonbidapen eman zitzaizkion, bi igorpenen bidez.

Hori guztia jakinarazten dizut Nafarroako Parlamentuko Erregelamendua betetzeko.

Iruñean, 2008ko martxoan

Erakundeekiko Harremanetarako kontseilaria: Alberto Catalán Higueras

